
GOUVENE CUOMO AK NASYON SENECA ANONSE FINISYON WOUT ESPRES SOUTHERN TIER LA

Interstate 86 Relouvri pou Sikilasyon Jodi a

Gouvene Andrew M. Cuomo ak Prezidan Nasyon Seneca Barry E. Snyder, Sr. jodi a te anonse reouvéti
Interstate 86, Wout Esprés Southern Tier la, ant Exit 20 ak 23 sou Allegany Territory Nasyon Seneca a
nan Konte Cattaraugus. Interstate 86 te femen pou sikilasyon depi nan komansman mwa me nan kad
yon pwojé rekonstriksyon $21 milyon.

“Interstate 86 relouvri jodi a yon wout pi solid ki pral pi byen sévi moun nan zon nan epi fasilite aktivite
komes nan Southern Tier la,” te deklare Gouvené Cuomo. “Administrasyon sa angaje | pou | amelyore
kalite lavi pou Nouyoke, epi fé envestiman entelijan nan enfrastrikti nou yo se yon bagay enpotan anpil.”

Pwoje amelyorasyon Interstate 86 la te gen ladann kokenn reyablitasyon apepre set mayl sifas wout ant
Exit 20 ak twa mayl nan lwes Exit 23, ak ti reyablitasyon uit pon otowout. Ranp direksyon les ki soti
Interstate 86 la pou rive Exit 20 te rekonstri ak reyaliyen pou founi plis te pou fé amenajman, epi ranp
direksyon lwés yo nan Exit 20 ak ranp yo nan Exit 21 te reyabilite. Anplis, kloti kont nej amelyore, nouvo
siyalizasyon sikilasyon ak drenaj ak nouvo rayl gidaj enstale sou Interstate 86.

Prezidan Nasyon Seneca Barry E. Snyder, Sr. te di konsa, “Nou kontan patisipe nan reouvéeti Southern
Tier Expressway a pou popilasyon an vwayaje atrave Allegany Territory nou an. Envestisman nan
amelyorasyon wout sa yo vin apre kokenn envestisman nou yo nan zon li desevi a, tankou Seneca
Allegany Resort & Casino, Konpléks Administratif Seneca a ak plizyé pwojé nan Distrik Komésyal West
End lan. Ansanm yo bay yon pot dantre akeyan pou atraksyon ki genyen nan Southern Tier la.”

Komisyone Depatman Transpo Eta a Joan McDonald te di konsa, “Anba lidéchip Gouvené Cuomo,
Depatman an kontinye fé tét kole ak Nasyon Seneca a ak otorite eli yo pou amelyore ensfrastrikti
transpo sou korido 86 Interstate la. Pwoje sa restore kapasite asfat la pou yo woule sou li ak entegrite
estriktirel pon yo sou Espres Southern Tier la, sa ki bay yon sifas sikilasyon ki gen plis sekirite eki pi
konfotab pou itilizate li yo.”

Interstate 86 te fémen nan toulede direksyon yo pou fasilite rekonstriksyon otowout ak pon akoz
kontrent fizik sit la ak vwazinaj li ak Allegheny River. Sikilasyon te detounen sou NY Route 417 men li pral
tounen kounye a sou Interstate 86.

Kongrésman Tom Reed te di konsa, “Esprées la relouvri pou piblik la ak grasa asistans lajan federal ak pa
eta a. Se yon bel egzanp tét ansanm pou finanse pwoje ki ka vreman sove lavi pandan y ap repare
enfrastrikti nou yo pou fé pwomosyon dyob nan rejyon nou an.”

Senate Catharine Young te di konsa, “Se yon kokenn soulajman pou n we 1-86 la repare epi relouvri.
Posyon wout sa te danjere paske li te gen bezwen reparasyon depi lontan. Nan tet ansanm yon ako te
rive jwenn ant eta a ak Nasyon Senecan, epi Lejislati Eta a te mete lajan pou vanse pwojé a. Detou a te
yon pwoblém pandan plizyé mwa, men rezilta final la estraodine. Vwayaje pral gen plis sekirite kounye a
epi tét chaje anbouteyaj fini.”

Manm Asanble Joseph Giglio te di konsa, “Esprés Southern Tier la se yon korido transpo enpotan ki
esansyel pou rezidan ak biznis Southern Tier yo epi atrave eta a ak konte a. Mwen vreman kontan Eta a,
ansanm ak Nasyon Seneca a, fé sa ki te nesesé ak amelyorasyon yo ki te yon gwo nesesite pou otowout
la. Li enpotan tou pou nou montre apresyasyon nou pou sila yo ki te soufri akoz detou I-86 la pandan
plizyé mwa ki sot pase yo. Femti Espres la ak detou tout sikilasyon te pemeét pwoje rekonstriksyon an fini
nan yon mannye rapid, ekonomik ak san danje. Mwen, ansanm ak anpil 6t moun, kontan anpil pou nou
we otowout la relouvri pou chofe.”

Pwojé a se youn nan plizyé pwojeé konstriksyon pou amelyore korido 86 Interstate la ki reyalize pandan
plizyé lane ki sot pase yo. Konpayi konstriksyon ki te sou pwojé a se Union Concrete and Construction
Corporation of West Seneca, Konte Erie.

